
						維基文庫，自由的圖書館

					

					


					
					
					此页尚未校对




〈書。獲解宫鑰。恩容就第。寵冠在庭。雖辭兼鎮之隆。尚忝維師之拜。縉紳聳嘆。閭里光榮。竊念某。被遇三朝。服勞累紀。迭居二府。歷拜五公。駢珪組以〉

〈褒崇。慚鼎彝之勲伐。自縱心而請老。無虛歲以告歸。荷異禮之眷留。示至仁之厚賜。詔書盈几。軺軒接途。以及耄期。始諧夙志。天惟從欲俯矜一物〉

〈之誠。相亦有終。遂繼前人之美。極臣鄰之榮遇。實今古之罕倫。此盖某官。登翼皇猷。布昭元化。人惟求舊。義不忘勞。紆廊廟之矢謨。賛聖神之軫慮〉

〈閔其衰篤。許遂佚休。猥以華顛。應兹殊渥。方栖僻陋。退屏塵紛。荷德至深誦言奚既。謝訪及狀。伏蒙尊慈。特垂寵訪。拙疾為梗。造謁未遑感悚〉

〈之深。不任下懇。金正叔集代人謝王學正狀。竊以憲上帝圖書之府。為天子禮樂之司。羅獵英豪。笙篁墳典。自漢延熹而下。迄唐開元以來。眞主〉

〈代生。譽髦間出。有文德文林之盛。森厥群書。有集仙集賢之名。號為清選。逮夫周季革戈鋌之暇。聖朝騰日月之光。若稽堯舜之典章。沛舉漢唐之〉

〈風懿。得人以富。視古為優。惟其賢方。任以文事。恭以某官。發揮靈氣。泮渙而有其文。脩飾令儀。柔嘉而繼其則。非鳳祥麟之族。則叢蓍朱草之英。瑞〉

〈我聖辰。媚于王國。蚤自副宸衷之親選。取天下之顯名。官聯廷尉之平。任居刺史之青。治最歲上。詔言天臨。入告大猷。不褻小務。尚書給箚。大夫之志〉

〈可觀。藏室紬書。文士之榮固重。行見光輝賢業。藻潤帝謨。反是欲醨而為醇。使斯文粹而不剝。天衷是簡。時望攸歸。通賀記之未皇。俄飛文而先及〉

〈仰。荷一謙之益。彌周十讀之恭。藏去為榮。鏤銘何斁。代人謝兩府省主中丞狀。竊念某。緒風竒薄。器範疏㣲。早達吉於聖辰。偶濫肩於仕綴。甘〉

〈心氷蘖。居懷百謫之虞。勉力駑鉛。近效一官之智。旋進膺於煩使。獲經賛於外司。徒施將挽之勞。安出阜民之策。殫挈瓶之小智。曷濟於逺謀。掇書〉

〈地之虛聲。已浮於實效。敢謂朝言孚允。天命渙臨。遽加使節之光華。仍領計臺之事任。循涯溢幸。揣已知歸。此盖伏遇某官。獨運鴻鈞。導揚和氣。旅〉

〈庭備物。細何間於羽皮。考室掄材。一無遺於榱桶。致兹孱品。亦被均恩。謹當益勵愚冥。勉圖錙撮。上補乾坤之造。次酬坯冶之仁。代人謝歐陽龍〉

〈圖狀。伏念某。氣不甚靈。智亦非卓。竊名鄉品之末。從事賓筵之初。仕也未優。學其將落。徒欲企踵。賢人之事業。莫知所裁。潜心夫子之文章。庶幾〉

〈有立。近以被符計漕。假道化封。殆接浙以及郊。願聞名於將命。幸偶某官。方以鄒魯之道。大於洙泗之聞。動惟名教以周旋。思得英材而樂育。及階〉


〈與進。許侍於坐隅。為豆有知。飫承於均禮。屬奔趨於吏役。遽邈越於賓榮。仍錫誨言。以圬朽素。拜貺之辱。在謙則鳴。伏惟坐棠陰而改成。對秋饒而〉

